
Oscailt Oifigiúil de 

Leabharlann Chuimhneacháin Phroinséas de Priondargást 

Ag an tAire Gnóthaí Pobail, Tuaithe agus Gaeltachta, Pat Carey,T.D. 

F.NíC 

The Official Opening  

of the 

Frank Prendergast Memorial Library 

By the Minister for Community, Rural and Gaeltacht Affairs, Mr. Pat Carey, T.D. 

Gaelcholáiste Luimnigh, Sir Harry’s Mall, Limerick 

Aoine, 16 Aibreán 2010 ag 13.00 

Ord Reatha na hOscailte 
Running Order of the Opening 

1.  Fáilte Príomhoide Ghaelcholáiste 
Luimnigh 
Donncha Ó Treasaigh, Uas. 

2.  Leas Mhaor na Cathrach Maria Byrne, Cllr. 

3.  Cathaoirleach Choiste Gairmoideachais 

Chathair Luimnigh 

Donncha Mac Carthaigh, Cllr. 

4.  Príomhoide Ghaelcholáiste Luimnigh Donncha Ó Treasaigh, Uas. 

5.  Chomhairle na nDaltaí 

Cathaoirleach 

Ruaidhrí Ó Conaill, Dylan de Grás & 
Meabh Ní Ghuairm 

6.  Comhairle na dTuismitheoirí Tom O’ Connor / Sinéad Nolan 

7.  Cathaoirleach an Bhoird Bainistíochta Proinnsias de Priondargást 

8.  An tAire Gnóthaí Pobail, Tuaithe agus 

Gaeltachta 

Pat Carey, T.D. 

9.  Bronnadh Leabhair ar Aire Carey Éamon Ó Briain  

10.  Bronnadh Leabhair ar an gColáiste Leas Mhaor na Cathrach, Donncha 
Mac Cárthaigh &  Meabh Ní 
Ghuairm 

11.  Amhrán Shannon Sulliman 

12.  Oscailt Oifigiúil An tAire Gnóthaí Pobail, Tuaithe 
agus Gaeltachta, Pat Carey, T.D. & 
Proinnsias de Priondargást 

13.  Beannacht Oifigiúil An tAthair Mícheál de Liostún 

14.  Sólaistí Seomra na Foirne 

Focal ó Leas-Mhaor Chathair Luimnigh 
Cllr. Maria Byrne – Deputy Mayor 

Tá áthas orm a bheith i láthair anseo inniu, mar Leas-Mhaor Chathair Luimnigh chun an ócáid 

seo a cheiliúradh.  Tá fáilte roimh cách go dtí Luimneach agus tá fáilte is fiche roimh an tAire Pat 

Carey. 

Is pribhléid é den scoth a bheith mar Bhall den Bhord Bainistíochta ar Ghaelcholáiste Luimnigh 

agus chun a bheith páirteach sa ghradam nua atá ag baint le Cathaoirleach an Bhoird 

Bainistíochta agus an Luimníoch iontach é féin, Proinnsias de Priondargást, Uas.  Tá ard-mheas 

ar Phroinnsias, ní hamháin ar fud Chathair Luimnigh, ach ar fud na hÉireann chomh maith mar 

iar-ionadaí poiblí den chéad scoth.  

Guím gach rath ar Phroinnsias agus a chlann as seo amach. 

Focal ó Chathaoirleach CGCL 
Cllr. Denis McCarthy – Chairperson of City of Limerick VEC 

Cuireann sé áthas orm a bheith i láthair ag an ócáid d’oscailte oifigiúil Leabharlann 
Chuimhneacháin Phroinséas de Priondargást inniu mar Chathaoirleach ar Choiste 
Gairmoideachais Chathair Luimnigh.   
Is mian liom buíochas a ghabháil leis an mBord Bainistíochta as ucht a gcuireadh chuig an ócáid. 
 
Is léir do chách sa cheantar go leantar go dúthrachtach den obair i nGaelcholáiste Luimnigh de 
bharr an díograis is an dícheall atá le braith sa Choláiste ón mBord Bainistíochta, ón bhfoireann 
agus ó na daltaí iontacha agus a gcuid tuismitheoirí.  Tá Coiste Gairmoideachais Chathair 
Luimnigh an-bhródúil asaibh go léir as an dul chun cinn suntasach a fheictear anseo. 
 
Ba mhaith liom tagairt a dhéanamh ach go háirithe do Phroinséas de Priondargást, Uas. 
Tá an-aithne agam ar Frank leis na blianta beaga anuas agus tá áthas an domhain orm go bhfuil 
a chuid ionchur do chúrsaí staire na Cathrach ársa seo á cheiliúradh agus á chomóradh leis an 
Leabharlann seo.  Is mór an onóir é d’éinne Leabharlann a bheith ainmnithe i do dhiaidh agus tá 
sé tuilte gan amhras ag Frank. 
 
Ar deireadh is mian liom gach rath a ghuigh ar phobal Ghaelcholáiste Luimnigh agus taitneamh 
is tairbhe a bhaint as an áis spleodrach seo.  

Focal ón bPríomhoide 
Donncha Ó Treasaigh 

Tá lúcháir orm fáilte is fiche a chur romhat chuig an ócáid rí-spéisiúil seo do phobal 

Ghaelcholáiste Luimnigh.  Tá áthas orm go bhfuil sé ar do chumas a bheith in éineacht linn chun 

an Leabharlann álainn úr-nua, a chuireann leis an t- atmaisféar spleodrach atá le braith sa 

Choláiste seo, a oscailt. 

Seasann an Leabharlann seo mar fhiannaise do chomhoibriú na comhpháirtithe uile a 

bhaineann le Gaelcholáiste Luimnigh – idir phátrún na scoile, Choiste Gairmoideachais Chathair 

Luimnigh, Bhord Bhainistíochta an Choláiste, Chomhairle na dTuismiteoirí, Chomhairle na Mac 

léinn, thuismitheoirí, mhúinteoirí agus mic léinn féin an Choláiste. 

Lá mórtasach, bródúil is ea é seo do mhuintir de Phriondargást agus cuidiú Phroinnsias don 

Ghaeilge i Luimneach.  Tá baint ar leith ag Proinnsias i riaradh an Choláiste seo agus táim thar a 

bheith buíoch dó as a chomhairle ‘is a chabhair leanúnach, buan. 

Ba mhaith liom buíochas a ghabháil chomh maith leis na daoine ‘s na h-eagraíochtaí uile a thug 

leabhair dúinn don Leabharlann seo.  Táimid uile, i bpobal na scoile seo thar a bheith buíoch 

dóibh. 

Is mian liom ardmholadh a thabhairt do Leas-Mhaor Chathair Luimnigh agus Cathaoirleach 

Choiste Gairmoideachais Chathair Luimnigh, Comhairleoir Denis McCarthy as ucht a chuid  

tacaíochta is cúnamh.  Guím gach rath air ina ról-nuacheaptha ar CGCL (CLVEC) eagras rí 

thábhachtach don cheantar máguaird. 

Ba mhaith liom buíochas a ghabháil freisin leis an bPríomh Oifigeach Feidhmiúcháin ar Choiste 

Gairm Oideachais Chathair Luimnigh, Paul Patton, Uas. as an tslí go gnóthaíonn sé ar son 

Ghaelcholáiste Luimnigh chun tacú leis chun a spriocanna is a chuid aidhmeanna a bhaint 

amach ar leas na ndaltaí.  Táim rí bhuíoch do Paul as a chuid díchill de shíor. 

Táim go mór faoi chomaoin ag an tAire Gnóthaí Pobail, Tuaithe agus Gaeltachta, Pat Carey, T.D. 

as bheith in ann teacht anseo inniu chun an Leabharlann a oscailt go h-oifigiúil. 

Is mian liom buíochas a ghabháil leis na daltaí agus na múinteoirí go léir a d’oibrigh go 

dícheallach son chun an lá seo a dhéanamh chomh spéisiúil is a tá sé, orthu siúd; Comhairle na 

nDaltaí, Daltaí na hIdirbhliana, An Mháistir Conall Ó Cruadhlaoich, An Mháistreás Sinéad Ní 

Chiardha, An Mháistreás Fionnuala Ní Choighligh agus An Mháistreás Naomi Ní Mhuiríosa. 

Tá ádh ar leith ar Ghaelcholáiste Luimnigh go bhfuil daltaí agus tuismitheoirí den chéad scoth ag 

freastal ar an gColáiste seo.  Is mór an onóir é domsa a bheith in ann freastal ar an bpobal seo 

agus mo dhícheall á dhéanamh chun an Choláiste a fhorbairt ar leas na ndaltaí faoin ár gcúram.  

Feidhmeoidh Leabharlann Chuimhneacháin Phroinséas de Phrondargást mar áis sa bhreis ar 

leas agus cúram na ndaltaí seo i bhfad a thiocfaidh in ár ndiaidh le cúnamh Dé.   

Mar fhocal scoir, tá súil agam go mbainfidh tú taitneamh as an lá seo. 

 

Donncha Ó Treasaigh 

Príomhoide 

 

Focal ó Chathaoirleach an Bhoird Bainistíochta 
Proinsias de Priondargást 

Caithfhead a admháil go rabhas go mór trína chéile, nuair a moladh go mbronnfaí an gradam 

oll-mhór seo orm, sé sin, Leabharlann Ghaelcholáiste a thiomnú dhom.  

Mar dáiríre, cosúil le formhór mhór den t-saol Fódlach, is ar bhonn deonach a mbímid gafa le 

cúis agus oidhreacht na Gaeilge agus gan a bheith ag súil riamh le gradam dá leithéid seo.  

Ach, é sin ráite, tá mé oll-bhuíoch díbh siúd uile, in bhúr nduine agus in bhúr nduine a bhí 

páirteach in imeachtaí an lae inniu, ag Comhairle na dTuismitheoirí; an Fhoireann, an Bhórd 

Bainistíochta ach thar aon duine eile, ár bPríomh-Oide do thraochtá, fial, flaithiúlacht, 

aislingeach, Donncha O’ Treasaigh, ró-uasal, mar is dual dó. 

Chomh maith libh uile, áfach, tá buíochas ó chroí tuillte freisin ag na daoine fiala a chabhraigh 

linn idir deontais leabhar agus airgid, ar nós, Choiste Ghairmoideachais na Cathrach na díoltóirí 

leabhair agus cairde uile an Ghaelcholáiste. 

Ina dteannta san, Múinteoir Ealaíona an Choláiste, an Mháistreás Fionnuala Ní Choighligh a 

dhein an phortráid diom fhéin, an t-údar cáiliúil agus iar-léachtóir le Gaeilge i gColáiste Oiliúna 

Mhuire gan Smál, Pádraig Uasal Breathnach faoin giota álainn milis bhriathar a scríobh sé fúm 

agus ár bhfile-Séiplíneach, an Canónach Urramach Micheál De Liostún faoin dhán álainn 

ceiliúrtha a chum sé don ócáid. 

Is éachtach ar fad liom bhúr gcineáltacht agus bhúr gcairdeas’ gura fada buan sibh uile! An chúis 

áthais agus mhórtais is mó dhom, dáiríre, ná dul chun chinn suntasach an Ghaelcholáiste fhéin 

go bhfuilimid go léir chomh bhródúil san aisti. Go maire sé an chéad! Léiríonn an taighde 

sóisialta is úra dúinn ó Ollscoil Ulaidh agus Ollscoil Luimnigh gurb iad lucht labhartha na Gaeilge 

an dream is fearr as ó thaobh staidis shóisialta agus tuarastail de anois. Léiríonn an taighde 

gairmiúil chéanna gurb iad na Gaelscoileanna agus na Gaelcholáistí is mó chúis leis seo.  

Uime sin áfach is cúis áthais faoi leith dúinn fáilte Uí Cheallaigh a fhearadh ar mo shean-chara, 

an Dochtúir Helen Ó Murchú; Luimníoch go smior í, gur as Rath Chaola í ó dhúchas. Tá sí ina 

crann-taca diongbháilte don ngluaiseacht oideachais Ghaeilge sa tír seo agus chomh maith leis 

sin áfach, do ghluaiseacht Mion-Teangacha Labhartha na h-Eorpa, i bhfochair a céile an t-

Ollamh Mártín ó Murchú, Ciarraíoch Beannaithe. Táid araon aitheanta go h-idirnáisiúnta mar 

scoláirí Gaeilge den scoth.  Is cúis áthais ar leith dúinn bhúr mbeith anseo linn inniu; nár laga 

Mac Dé sibh. 

Ní mór dúin freisin fáilte ó chroí a ghabháil len ár bpríomh – aoi, an t-Aire Gnóthaí  Pobail 

Tuaithe agus Gaeltachta, múinteoir agus Ciarraíoch Beannaithe eile an Teachta Dála, Pat Carey. 

Is mór ar fad againn é tú a bheith in ár measc a Aire; gura fada buan tú. 

Is leabharbhách cruthaithe mise dár ndó ar feadh mo shaoil uile. Ní dóigh liom dá bhrí sin go 

bhféadfaí gradam níos ansa a bhronnadh orm ná leabharlann a thiomnú dom mar atá 

beartaithe agaibh anois anseo. Go mór –mhór fós nuair a bheidh sé mar fhoinse agus acmhainn 

léinn do dhaltaí an Gaelcholáiste iontach seo atá suite i ngiorracht fuaime caise na h-Abhann 

stairiúla seo, Abhainn na Mainistreach im chathair álainn dhúchais fhéin. Nach aoibhinn an 

smaoineamh sólásach álainn úd.  

Uime sin thar mo cheann fhéin agus mo chlann uile gúim rath Dé oraibh uile agus orthu siúd a 

ngabhfaidh tríd an áit bheannaithe seo sna todhchaí. 

 
An tAire Gnóthaí Pobail, Tuaithe agus Gaeltachta 
Pat Carey T.D. 

Cúrsaí Beatha 
Rugadh Pat Carey T.D. i Caisleán na Mainge, Co. Chiarraí i mhí na Samhna 1947. D’fhreastal sé 

ar scoil na mBráithre Toirbhirte, Baile an Mhuillinn, Co. Chiarraí. Bhain sé céimeanna amach sa 

mhúinteoireacht, Coláiste Naomh Phádraig, Drumconrach  (B.A. ó Choláiste Ollscoile Bhaile 

Átha Cliath, Ard Diploma san Oideachas ó Choláiste na Tríonóide). Is iar-leas Phríomhoide é, de 

scoil Náisiúnta Naomh Fhionnáin, Fionnghlais, Baile Átha Cliath.  D’éirigh leis a bheith tofa do 

Dháil na hÉireann mar Theachta Dála i 1997, agus arís i 2002 agus 2007. 

Beatha Polaitiúil 
Ceapadh Pat Carey mar Aire ar an Roinn Gnóthaí Pobail, Tuaithe agus Gaeltachta Márta 2010. 

Roimhe sin, Ceapadh mar Aire Stáit é ag Roinn an Taoisigh agus An Roinn Cosanta mar Phríomh 

Aoire i mhí Bealtaine 2008.   

Personal Details 
Born Castlemaine, Co. Kerry November 1947. Educated Presentation Brothers, Milltown, Co. 

Kerry: St. Patrick's Teachers' Training College, Drumcondra: UCD (BA): TCD (H Dip Ed). Full time 

Public Representative and former Vice Principal, St. Finian's School, Finglas. First elected 1997. 

Political Record 
Appointed Minister Community, Rural & Gaeltacht Affairs in March 2010. Appointed Minister of 

State at the Departments of an Taoiseach and Defence as Government Chief Whip in May 2008. 

Elected to Dáil Éireann in 1997 and re-elected in 2002 and 2007. 

 

Previously served as Minister of State at the Department of Community, Rural and Gaeltacht 

Affairs with responsibility for the National Drugs Strategy and Community Affairs from June 

2007 until May 2008. Served in other roles: Co-Chair of the British Irish Inter Parliamentary 

Body, Vice-chair of Oireachtas Committee on Foreign Affairs, member of the Forum on Europe, 

alternative member to the Convention on the Future of Europe. 

 
Proinsias de Priondargást ɀ A Shaol go dtí Seo 

Íocón de chuid chathair Luimnigh í Páirc Thuamhumhan.  Ó cuireadh an smais mhór le gairid uirthi pé 

treo as a dtriallann tú fáiltíonn sí romhat.  Tá forlámhas faighte ag a dhá stua mhóra ar chuile 

shainchomhartha eile, stuaic na hArd-Eaglaise nó stuaic shéipéal Ord an tSlánaitheora san áireamh.   

Is í Páirc Thuamhumhan dúnfort an rugbaí i gCúige Mumhan.  Cé go bhfaightear cúnamh ó chontaetha 

eile ní dóigh liom gur áibhéil a rá gur le Luimneach a shamhlaítear foireann rugbaí na Mumhan.  

Luimneach, an Nua-Shéalainn, agus an Bhreatain Bheag, cén áit is daonlathaí rugbaí ná iad sin?  Agus cé 

as ar eascair an ‘Garraí Eoin’, an tsainchic iomráiteach a chleachtaítear anois ar fud an domhain?  As 

Garraí Eoin Luimnigh, ar ndóigh! 

Agus cé as ar eascair Proinsias de Priondargást, duine de phríomhphearsana Luimnigh le leathchéad 

bliain anuas?  As paróiste Gharraí Eoin!  Is ansin a rugadh agus a tógadh é.  Agus, ar ámharaí an tsaoil, 

cónaí anois air i gCloch an Mhéara le hais Pháirc Thuamhumhan.  Gan idir é is í ach an bóthar mór.  

Chuile lá beo dá shaol, chuile mhaidin, chuile thráthnóna, féadfaidh Proinsias breathnú amach ar an 

bPáirc chaithréimeach seo agus éisteacht lena glórtha! 

Báicéir ba dh’ea Proinsias i dtús a shaoil, ar ghairm í sin a chleacht a mhuintir roimhe.  Idir 1967-1970 

d’fheidhmigh sé mar Uachtarán Ginearálta ar Chumann Báicéirí agus Milseánacha na hÉireann.  Ach bhí 

an ceardchumannachas ar na paisin ba mhó a spreag é agus chaith sé ionann’s scór blianta, 1973-1990, 

ina oifigeach sinsearach lánaimseartha de chuid an ITGWU i Luimneach, i gCo. an Chláir agus i gCo. 

Thiobraid Árann; agus le SIPTU idir 1990-1993.   

Ar ndóigh más ceardchumannach thú is é is dóichí gur polaiteoir thú agus bhí Proinsias de Priondargást 

mar bhall de Bhardas Luimnigh ó 1974-1999 thar cheann an Lucht Oibre; agus mar Theachta Dála de 

chuid an pháirtí chéanna idir 1982-1987 le haghaidh Dháilcheantar Luimnigh Thoir.   

Onóir mhór ag duine go gceapfaí é ina mhéara ar a chathair dhúchais.  Ceapadh Proinsias de 

Priondargást faoi dhó ina mhéara ar Luimneach.  Bíonn dualgaisí móra is miona ar mhéara, bítear ag 

éileamh seo siud is eile air, agus ní féidir chuile thrá a fhreastal ach le linn a thréimhsí mar chéad fhear 

rinne Proinsias chuile iarracht oiread tránna a fhreastal is a d’fhéadfadh sé, ní de bharr uabhair d’fhonn 

is go dtógfaí a ghrianghraf le haghaidh páipéir nuaíochta, ach d’fhonn caitheamh chomh cóir is a 

d’fhéadfadh sé le hócáid, agus le aitheantas a thabhairt do phé obair a bhí á ceiliúradh.     

Bhí an Ghaeilge mar phaisean mór eile ina chrioslaigh aige.  Mar a déarfadh sé féin tógadh agus oileadh 

é i dtraidisiún saibhir na Gaeilge i Luimneach agus ina bólaí máguaird.  Is fada é bainteach le Conradh na 

Gaeilge agus ina bhall de líon mór coistí a thacaíonn leis an nGaeilge.  Tá ceist na logainmneacha an-ghar 

dá chroí agus tá toradh na spéise sin á chur i mbláth aige le coiste a chinntíonn logainmneacha i nGaeilge 

a bheith ar oiread eastát nua is is féidir sa gcathair.  

Ar feadh tréimhse fada bhreac Proinsias colún seachtainiúil i nGaeilge don Limerick Leader agus ó 1992-

1996 don nuachtán náisiúnta Anois.  B’áibhéileach a raibh d’ábhair faoi thrácht aige.  Tá bunáite na n-

altanna údaí cnuasaithe agus le léamh ina leabhar Dála an Scéil a d’fhoilsigh Coiscéim, 2003. 

Ainneoin baint a bheith aige le hoiread seo gluaiseachtaí is daoine i rith a shaoil ní móide oiread is 

námhaid amháin ag Proinsias de Priondargást.  Óir is fear umhal é, móraigeanta, tuisceanach, ionraice, a 

sheasann i gcónaí leis an gcosmhuintir ar díobh é.  Tuigeann sé nach lúide an trócaire í a roinnt agus, dá 

bhrí sin, bíonn an moladh agus an gríosadh ar na clocha is mó ar a phaidrín.  Is minic ráite é go raibh sé 

ar an méara ba shoilíosaí ar an gcathair.   

Pádraic Breathnach, Scríbhneoir agus Iar Léachtóir, Coláiste Mhuire Gan Smál 

Proinnsias de Priondargást, M.A. 
A Chúrsaí Bheatha 

Rugadh ar Phroinnsias 13 Iúil 1933 i Luimneach.  Tá sé pósta do Mary Sydenham agus tá beirt 
mac agus beirt iníon acu. 

D’fhreastail Proinnsias ar an Mhodhscoil, Ascaill Uí Chonaill, Luimneach, Scoil na mBráithre  
Críostaí, Luimneach, Coláiste na h-Ollscoile, Corcaigh, Ollscoil Keele ( M.D i gcaidreamh 
Tionsclaíochta)   

Gairm 

Is Luimníoch é Proinnsias de Priondargást le réim fairsing caite aige i gcúrsaí poiblí na Cathrach 
ársa úd agus Réigiún an Mheán- Iarthair i gcoitinne.  Dob iad an Ghaeilge agus an Ceard 
Cumannachas is mó a spreag é i rith a shaoil riamh.  Lean sé céard traidisiúnta a mhuintir mar 

bháicéir ar dtús, ach chas sé go luath i dtreo an Cheard Chumannachais mar  ba dhual dó, ón dá 
thaobh dá chlann.  
 
Bhí sé ina Uachtarán Ginearálta ar Chumann Báicéirí agus Milseánaithe na h-Éireann ó 1967-‘70 
agus chaith sé fiche bliain mar Oifigeach Sinsearach lán-aimseartha den ITGWU i Luimneach, an 
Chláir agus i dTiobraid Árann ó 1973 go 1990 agus thar cheann SIPTU ó 1990 go 1993. 
Oileadh le Gaeilge ag Modhscoil Luimnigh agus na Bráithre Críostaí é i scoil Sráid Sheasnáin ann.  
Tá leabhair agus altanna  scríofa aige i nGaeilge agus Béarla ar chúrsaí staire áitiúla 
Logainmneacha  agus araile.  
 
Bhí sé ina bhall de chomhairle Theilifís na Gaeilge ó 1994-2000 agus freisin mar bhall de 
ghobharnóirí den Scoil Léinn Cheiltigh, Institiúid an Ard-Léinn, Baile Átha Cliath ó 1996-2000. 
Faoi láthar tá sé ina bhall den gCoimisiúin Logainmneacha ó 1997 i leith. 
Bhí  sé ina bhall tofa de Bhardas Luimnigh ó 1974-1999. Bhí sé ina Mhaor ar Chathair Luimnigh i 
1977-78, 1984-85. 
Ba Theachta Dála é do Dháilcheantair Luimnigh Thoir, ó 1982 go 1987.  
 

Foclóir don Bheathaisnéis Idirnáisiúnta 
The following account is published in the ‘Dictionary of International Biography’  

PRENDERGAST Francis Joseph (Frank), b. 13 July 1933, Ireland. Retired. m. Mary Sydenham, 3 

sons, 1 deceased, 3 daughters, 1 deceased. Education: Christian Brothers School, Limerick; 

Diploma, Social and Economic Science, University College, Cork, Ireland; MA, Industrial 

Relations, Kelee University, England.  

Appointments; Baker, Keane’s Bakery, Limerick, 1950-’73; General President, Irish Bakers and 

Confectioners and Allied workers union, 1967-’70; Branch Secretary, ITGW. Shannon, Clare 

County Branches, 1973-’77; Regional Secretary. ITGWU, Limerick, Clare 1977-’82; Head Office 

Representative, ITGWU. Clare County, Limerick No.2 Branches, 1987-’88; District Secretary, 

SIPTU, Limerick, 1990-’93; Member, Board of Management, Crescent College Comprehensive 

SJ, 1973-’91; Member, Governing Body, University of Limerick, 1974-‘79’ President, Christian 

Brothers School Past Pupils Union, Limerick, 1995-’99; Member, Limerick City Council 1974-’99; 

Mayor of Limerick 1977-’78. 1984-’85; Dáil Éireann (Irish Parliament), Labour party TD (Member 

of Parliament), Limerick East Constituency, 1982-’87; Vice President, Bureau of Consultative 

Council for Regional and Local Authorities Europe, 1990-’94; Alternate Member, Committee of 

Regions, European Union, 1994-’98; Chairman, Assembly of Regional Authorities, Ireland, 1995-

’96; Chairman, General Council of County Councils, Ireland, 1996-’97; Chairman, Mid-West 

Regional Authority, Ireland 1995-’96; Member, Irish Language Steering Group, Department of 

Local Government and Environment, Ireland, 1984-’99; Member, Irish Language Television 

Council, 1994-2000; Member, Governing Body, School of Celtic Studies, Dublin Institute of 

Advanced  Studies, Dublin, 1996-2000; Member, Irish Place Names Commission, 1997-; 

Member, Executive Trust, Hunt Museum, Limerick 2000-; Member Irish Parliament Trust, 1985-; 

Chairman, Board of Management, Árd Scoil Rís Christian Brothers School, Limerick, 2003-2006; 

Cathaoirleach, Gaelcholáiste Luimnigh, 2006-; Publications: History of St Michael’s Parish, 

Limerick, 2000; Limericks Glory: From Viking Settlement to the New Millennium (co-author), 

2002; Articles in Remembering Limerick – Historical Essay’s, 1997, North Munster Antiquarian 

Journal, Old Limerick Journal, AMDG Publications, Ireland, Made in Limerick – Historical Essays, 

2003; Dála an Scéil, a book of published newspaper articles in Irish, 2003, Weekly column in 

Irish for the Anois and Limerick Leader newspaper. Memberships; Garryowen Football Club, 

Voices of Limerick Choir; Thomond Archaeological Society; Limerick Thomond Probus Club. 

Address: ‘Avondonn’, Cratloe road, Mayorstone Park, Limerick, Ireland. 

Beannú na Leabharlainne / Blessing of the Library 

Beannú Leabharlann Chuimhneacháin Phroinséas de Priondargást 

Cumtha agus á léamh ag an tAthair Mícheál de Liostún  

Go raibh an Leabharlann seo  

Ina thobar feasa, 

Ag méadú ár dtuiscint 

Ar iontas na beatha 

Is ar dhínit an duine. 

 

Is go mbaine ár scoláirí 

Tairbhe agus taitneamh, 

A s na dúshláin atá rompu anseo, 

Le haigne fiosrach, is le croí misniúil, 

Is do réir mar a bhailíonn siad eolas, 

Go bhfása siad ina ndaoine 

Le croí dóibh féin is dá gcomharsan, 

Is le meas ar a n-oidhreacht Ghaelach 

Mar cuid fhiúntach dá n-oidhreacht daonna, 

Agus sna laethanta corraithe seo 

Go raibh torthaí na haimsire caite  

Ina bhforas teann is ina bhfoinse fuinnimh 

Do na fiontair atá rompu.  

Anseo i gcathair na  staire, 

Ag bun phríomhshruth Éireann, 

Agus sinn ag iascach i  ndoimhne an locha seo 

Go mbronnfar orainn Fios gach Feasa. 

 

Is go raibh ár gcomhluadar go léir 

Fial agus leanúnach ina thacaíocht 

Don áit bheannaithe seo. 
An tAthair Mícheál de Liostún  

Ceolteoirí / Musicians  

Shellie Galligan, Bernadette Waters, Sinéad Ní Luing, James Lillis, Michelle Powell, Nóra Ní 

Fhearghaile, Shannon Sulliman. 

 

Múinteoir: An Mháistreás Naomi Ní Mhuiríosa, M.A. 

 

 

Ealaín / Art  

Rinne Múinteoir Ealaíne an Choláiste, An Mhaistreás Fionnuala Ní Choighligh an phortráid de 

Phroinnsias.   

 

Táimid thar a bheith buíoch do Martin Finin, ealaíontóir cáiliúil, as a chuid tairiscint de 
bhailiúcháin de phroinntí atá á chrochadh timpeall na Leabharlainne.  Is foinse iontach é seo de 
shamhlaíocht draíochtach ár gcuid oidhreachta is traidisiúin a ghríosadh agus a spreagadh sna 
daltaí.  Ba mhaith linn ár gcuid buíochas a chur in iúl do Charon Tierney as an bhailiúcháin seo a 
fháil don Ghaelcholáiste. 
 

Dhear daltaí an Choláiste na tagairtí Laidine, atá le feiscint sa Leabharlann.  Is minic a 

labhraíonn Proinnsias as Laidin agus bíonn sé de nós aige a chuid lucht éisteachta a chur faoi 

dhraíocht lena chuid cumas sa Laidin.   

Bronntóirí Leabhair / Book Donors 

Táimid thar a bheith buíoch dos na bronntóirí seo a leanas; 

 Proinnsias de Priondargást 

 An tAthair Mícheál de Liostún 

 An tAthair Pádraig Saomhar 

 Pádraic Breathanch, Údar 

 Seán de Bhulbh 

 Derdre Ní Fhreathaile, Coiste gairmoideachais Chathair Luimnigh 

 Donncha Mac Cárthaigh, Comhairleoir  

 O’ Mahonys Booksellers 

 Cumann Lúthchleas Gael- GAA 

 Ionad Oideachais Luimnigh 

 Leabharlann Chathair Luimnigh 

 St. Michaels Rowing Club 

 The National Geographic Magazine Collection of 27 years together with several reference books 

is donated to Gaelcholaiste Luimnigh by the Woods family of Cratloe in memory of their son 

Simon Traynor Woods (1970-1992) 

 The Kennedy Family of Old Clare Street 

 


